ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
 ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
 
1.	Ընթացիկ իրավիճակը և իրավական ակտի ընդունման անհրաժեշտությունը
ՀՀ 2022 թվականի պետական բյուջեի 1155 «Բնական պաշարների և բնության հատուկ պահպանվող տարածքների կառավարում և պահպանում» ծրագրի 11002 «Սևանա լճի ջրածածկ անտառտնկարկների մաքրում» միջոցառման իրականացման նպատակով նախատեսված է 118,163.20 հազար դրամ գումար 155 հա ջրածածկ տարածքների մաքրման նպատակով։ Միջոցառման իրականացման նպատակով 2022 թվականի փետրվարի 04-ին հայտարարված ՇՄՆ-ԲՄ-ԱՇՁԲ-22/01 ծածկագրով բաց մրցույթի արդյունքում հաղթող չի ճանաչվել և ընթացակարգը 2022 թվականի ապրիլի 21-ին հայտարարվել է չկայացած։
Մինչ օրս, խնդրո առարկա աշխատանքների գնահատման և կազմակերպման  համար հիմք են հանդիսացել 2019-2021թթ. համար նախատեսված շրջակա միջավայրի նախարարության «Անտառային մոնիթորինգի կենտրոն» N ԲՆ-ԾՁԲ-19/11 11.03.2019թ. կնքված պայմանագրով, կազմված նախագծա-նախահաշվային փաստաթղթղերը, որոնք անհրաժեշտ է վերագնահատել՝ հաշվի առնելով նախորդ տարիներին կատարված աշխատանքների արդյունքում արձանագրված անհամապատասխանությունները, ինչպես նաև փաստաթղթղերի ժամանակավրեպ լինելու հանգամանքը։ Ելնելով վերոգրյալից՝ ՀՀ 2023 թվականի պետական բյուջեի նախագծի հայտի կազմման գործընթացի շրջանակներում 11002 «Սևանա լճի ջրածածկ անտառտնկարկների մաքրում» միջոցառման մասով ծախսերի ձևավորման հիմնավոր առաջարկ ներկայացնելու նպատակով անհրաժեշտություն է առաջացել ձեռք բերել «Սևանա լճի ջրածածկ անտառտնկարկների մաքրման աշխատանքների կատարման համար անտառների գույքագրման խորհրդատվական ծառայություններ»։
Այդ նպատակով, շրջակա միջավայրի նախարարությունը նախաձեռնել և 2022 թվականի մայիսի 16-ին, «Գնումների մասին» օրենքի 15-րդ հոդվածի 6-րդ մասի հիմքով, ՇՄՆ-ԳՀ-ԽԾՁԲ-22/21 ծածկագրով հայտարարել է գնման մրցույթ, ինչի արդյունքում հրավերով սահմանված պահանջներին համապատասխան հայտ ներկայացրած միակ մասնակից և հաղթող ճանաչված կազմակերպության գնային առաջարկը կազմել է 48800.0 հազար դրամ։ Պայմանագիրը կնքվել է 2022 թվականի հունիսի 8-ին։
[bookmark: _GoBack]Ելնելով վերոգրյալից անհրաժեշտություն է առաջացել 11002 «Սևանա լճի ջրածածկ անտառտնկարկների մաքրում» միջոցառման մասով նախատեսված 118 163.20 հազար դրամ գումարից 48,800.0 դրամ գումարն ուղղել Սևանա լճի ջրածածկ անտառտնկարկների մաքրման ենթակա տարածքների համար գույքագրման փաստաղթերի մշակման և ձեռքբերման աշխատանքներին։
2.	Առաջարկվող կարգավորման բնույթը
ՀՀ 2022 թվականի պետական բյուջեի 1155 «Բնական պաշարների և բնության հատուկ պահպանվող տարածքների կառավարում և պահպանում» ծրագրի 11002 «Սևանա լճի ջրածածկ անտառտնկարկների մաքրում» միջոցառման համար նախատեսված հատկացումներից 48,800.0 դրամ գումարն ուղղել նոր՝ 11013 «Սևանա լճի ջրածածկ անտառտնկարկների մաքրման աշխատանքնների կատարման համար անտառների գույքագրման խորհրդատվական ծառայություններ» միջոցառմանը։
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է շրջակա միջավայրի նախարարության կողմից։
4. Ակնկալվող արդյունքը
Ձեռք բերել Սևանա լճի ջրածածկ անտառտնկարկների մաքրման ենթակա  տարածքների համար գույքագրման փաստաթղթի փաթեթ ՝ ինչը հիմք կհանդիսանա 2023 թվականին և հետագա տարիներին Սևանա լճի ջրածածկ անտառտնկարկների մաքրման  աշխատանքների արդյունավետ իրականացման համար։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը բխում է Կառավարության 2021-2026թթ. ծրագրի 4.10 բաժնի՝ «Սևանա լճի էկոհամակարգային հավասարակշռության և կենսաբազմազանության պահպանումը, վերականգնումը, վերարտադրումը, բնականոն զարգացումն ու խելամիտ օգտագործումը» ուղղությունից։

